
					Gwirwyd y dudalen hon

CRIB WIL BRYAN.





BWRDD BACH, DWY GADER, BOCS I DDAL DESGIL OLCHI, A LLIAN YMSYCHU.





GOLYGFA 2.—Lle mae RHYS yn adrodd beth welodd yn y Carchar.—WIL yn dweyd fath letywraig oedd ganddo.—Yn adrodd ei hanes ar ol gadael cartref.—RHYS yn dweyd ei fod wedi cael galwad gan ei hen eglwys.—WIL BRYAN yn dechreu dwad yn ei ol.—Cynnwrf wrth y drws.—Eu trybini yn 65 Gregg Street.—Cynllunio os cymerid hwy yn garcharorion.—Yr heddgeidwad yn dod i'r ty.—SERGEANT WILLIAMS yn hysbysu ei hun.—Cydgyfarfyddiad hapus.—WIL BRYAN yn dwad yn ei ol.




WIL BRYAN,—"Dyma'r crib iti. Dydw i ddim wedi dechra
cadw bwtler eto. Aros di, lle mae'r ganwyll? Dyma hi.
Fase'n well i ni beidio mynd at y ty hwnnw, ond pwy fase'n
meddwl y base raid i ti gael mynd i hen y ffenestr? Ond
be ydi'r row? Be ydi meaning of all this? Spowtia."

RHYS,—"Wel, mi ges lythyr fod 'ne rywun yn y Carchar yna
wedi marw, ac yn gofyn am danaf cyn marw. Dois yma
ar unwaith, ac aethum i'r Carchar, a phwy oedd yno
ond fy ewythr James Lewis wedi marw. Prin y medrwn
i gredu ei fod wedi marw o ddifrif; ond mai rhyw gynllun
cyfrwysddrwg oedd ganddo i ddyfod allan o'r carchar.
Er mwyn bod yn sicr, teimlais ei ddwylaw a'i dalcen, ac
yr oeddynt can oered a'r muriau llaith oedd o'n cwmpas.
Yr oedd cyn farwed a hoel, ac er ei fod yn ewythr i mi,
frawd fy nhad, mae arnaf ofn na ddodwyd ond ychydig
o'i waeth rhwng pedair ystyllen. Fedra i ddim llai na
theimlo yn falch, nad all ef fy mlino i mwy. Mi ddois
allan o'r Carchar, ac mi wyddost y gweddill."

WIL BRYAN,—"Gwna dy hun gartref tra bydda i yn ceisio'r
grub yn barod. Dacw le i ti 'molchi yn y fan yna, achos
chei di ddim byta yn y nhy i heb molchi, a tithe
wedi bod yn handlo corff y son of a gun ene.—(RHYS yn ymolchi, ac yn synnu ynddo ei hun dlodi'r crib).—Wel, mi welaf fod ti'n cymeryd stoc."

RHYS,—"Wel, Wil bach, wyt ti wedi dwad i hyn?

WIL BRYAN—" Dwad i be? I un room? 'Rydw i'n dal fod
o'n true to nature. Mae pob creadur 'blaw dyn yn byw
mewn un room ar ol iddo adael yr open air, a dydi o ddim

